
1. Cyflwyniad 

Mae Sealyham yn ganolfan gweithgareddau sefydledig yn Sir Benfro. Mae’r lleoliad arfordirol yn darparu cyfleoedd ar gyfer gweithgareddau tir a dŵr yn yr awyr agored. Fel y mae yn achos pob corff tebyg, rhaid i’r rheolwyr fod yn siŵr eu bod yn cydymffurfio ag amrywiaeth o reoliadau a threfniadau trwyddedu er mwyn cydymffurfio â deddfwriaeth iechyd a diogelwch.

Gweithgaredd 1

Dylid annog y myfyrwyr i ymchwilio’n drylwyr i wefan Sealyham cyn crynhoi’r cynhyrchion a’r gwasanaethau a gynigir. 

Gweithgaredd 2

Dylid annog y myfyrwyr i ystyried y mathau o ymwelwyr a nodir ganddynt. Mae hyn yn rhoi cyfle i’r myfyrwyr ystyried yn ofalus mathau penodol o ymwelwyr a’u hanghenion penodol.

Gweithgaredd 3

Mae’r gweithgareddau a gynigir gan Sealyham yn apelio at rai pobl yn fwy na’i gilydd. I rai pobl mae’r apêl yn yr her gorfforol a’r teimlad o gyflawni. Does gan bobl eraill ddim diddordeb o gwbl mewn gweithgareddau o’r fath. Dylid annog y myfyrwyr i drafod yr apêl a’r cymhelliant yn achos mathau gwahanol o bobl. 

Gweithgaredd 4a a 4b 

Mae pac amhriodol yn ychwanegu at y risgiau sy’n gysylltiedig â llawer o weithgareddau awyr agored. Wrth ddarparu pacrestr gynhwysfawr, mae Sealyham yn darparu gwasanaeth da i gwsmeriaid yn ogystal â chefnogi iechyd a diogelwch.

Gweithgaredd 5a a 5b

Bydd cwsmeriaid posibl yn cael eu calonogi gan hanes da o ran iechyd a diogelwch. Yn bwysicaf fyth, gallai materion ynghylch iechyd a diogelwch gael canlyniadau difrifol i’r corff.

Gweithgaredd 6a a 6b

Dylid annog y myfyrwyr i ystyried eu cyflwyniad yn ofalus. Dylai’r cyflwyniad geisio darparu cydbwysedd rhwng cyffro’r gweithgareddau ac arfer da o ran iechyd a diogelwch.

2. Gweithgareddau Dŵr

Gweithgaredd 1

Dylid ystyried cyflwyniad â 10 sleid gyda’r myfyrwyr yn cael eu hannog i ddarparu disgrifiad cryno a pheryglon posibl ar gyfer pob un o’r pum gweithgaredd, gan ddefnyddio delweddau priodol.

Gweithgaredd 2

Mae asesiadau risg yn hollbwysig ar gyfer gweithgareddau awyr agored fel y rhai a gynigir gan Sealyham. Dylai’r myfyrwyr ddeall pwysigrwydd gallu datblygu asesiad risg addas.

Gweithgaredd 3

Mae amrywiaeth o gymwysterau ar gael ar gyfer hyfforddwyr dringo creigiau. Fel y mae yn achos llawer o weithgareddau, bydd cymwysterau gwahanol yn caniatáu i hyfforddwyr addysgu dan amodau gwahanol.

Gweithgaredd 4

Dylai’r myfyrwyr ddeall bod gweithgareddau fel cerdded yn cynnwys lefel isel o risg ac y dylid rhagofalu’n briodol.

Gweithgaredd 5

Mae’n wir yn aml bod rheoliadau a deddfau iechyd a diogelwch yn cael eu hadolygu a’u gwella yn dilyn damwain lle mae rhywun wedi marw. Dylai’r myfyrwyr ddeall bod damweiniau mawr, yn aml, yn digwydd drwy set o amgylchiadau yn hytrach na digwyddiadau unigol. Dylen nhw hefyd wybod y bydd angen i lawer o reolwyr yn y diwydiant allu darllen a dehongli adroddiadau sy’n ymwneud â damweiniau mawr fel yr un a nodwyd.

3. Gweithgareddau Dŵr

Gweithgaredd 1a ac 1b

Dylid annog y myfyrwyr i nodi a thrafod y materion iechyd a diogelwch a nodir yn y clipiau.

Gweithgaredd 2a, 2b a 2c

Mae angen i’r myfyrwyr ddeall rolau a chyfrifoldebau cyrff fel Canŵ Cymru a’u perthynas â chanolfannau gweithgareddau sy’n darparu gweithgareddau dŵr. 

Gweithgaredd 3

Bwriedir i’r gweithgaredd hwn roi i fyfyrwyr ddealltwriaeth o’r hyfforddiant, y sgiliau a’r rhinweddau sy’n ofynnol er mwyn bod yn hyfforddwr canŵio cymwys. Dylid deall hefyd y rhan mae cyrff fel y BCU yn ei chwarae. Dylai’r myfyrwyr allu dewis y wybodaeth bwysicaf ar gyfer eu cyflwyniad.

4. Trwyddedu - AALA 

Gweithgaredd 1

Mae arolygiadau yn rhan o gyfrifoldeb rheolwr mewn llawer o gyrff teithio a thwristiaeth. Mae arolygiadau o’r fath yn hanfodol wrth gynnal safonau iechyd a diogelwch. Wrth wneud y gweithgaredd hwn, dylai’r myfyrwyr gael trosolwg ar y broses arolygu mewn canolfannau gweithgareddau awyr agored.

Gweithgaredd 2

Roedd y trychineb yn Lyme Bay yn dyngedfennol yn hanes gweithgareddau awyr agored ac arweiniodd at sefydlu’r AALA. Dylai’r myfyrwyr allu deall y diffyg safonau iechyd a diogelwch a gyfrannodd i’r trychineb.

Gweithgaredd 3 

O wneud y gweithgaredd hwn, dylid cael dealltwriaeth o rôl yr AALA.

Gweithgaredd 4

Adeg ysgrifennu’r uned hon, mae rôl yr AALA wedi cael ei hamau. Bydd yr adroddiad yn dangos i’r myfyrwyr ddull newydd posibl o ymdrin â monitro iechyd a diogelwch mewn canolfannau gweithgareddau awyr agored.

